
Eyðun Klakstein

Fyrstu fimm mánaðirnar 
í ár vóru 11.624 tons av 
toski avreidd í Føroyum. 
Hetta er meira enn ein 
helvt meira enn somu tíð 
í fjør. 

Tað vísir nýggj uppgerð 
hjá Hagstovu Føroya.

Skip og bátar landaðu 
meira enn 4.000 tons 
meira av toski frá janu­
ar til mai, enn somu 
mánaðir í fjør, og tað 
sæst eisini aftur í avreið­
ingarvirðinum. Virðið á 
avreidda toskinum var 
367 milliónir krónur, og 
tað var 57 milliónir meira 

enn viðrið somu tíð í fjør. 
Eisini fiskiskapurin 

eftir hýsu hevur verið 
betri, og har hevur vøkst­
urin verið 41 prosent í 
nøgd.

Hinvegin er nógv 
minni avreitt av upsa og 
øðrum botnfiski. Aftur­
gongdin er umleið ein 
fjórðing. Í ár er meira 
toskur enn upsi avreidd­
ur – somu tíð í fjør vóru 
3.000 tons meira av upsa 
enn toski avreidd.

Avreiðingarnar av flat­

fiski eru eisini størri í ár 
enn í fjør. Mongdirnar 
eru nógv minni enn botn­
fiskur, men framgongdin 
í nøgd hevur verið umleið 
25 prosent. 

Samlaða avreiðingar­
virðið fyrstu fimm mán­
aðirnar í ár var góðar 457 
milliónir krónur, og tað 
var 62 milliónir meira 
enn somu tíð í fjør. Fram­
gongdin er sløk 16 pro­
sent.

Skifta 
borgar­
stjóra
Irdi Jacobsen fer nú 
frá sum borgarstjóri 
í Hvannasunds 
kommunu. Norð­
lýsið skrivar, at 
bygdaráðið í Hvan­
nasunds kommu­
nu mánakvøldið 
samtykti at ganga 
umbøn frá Irdi 
Jacobsen á møti 
um at verða loyst 
úr borgarstjóra­
starvinum. Nýggjur 
borgarstjóri verður 
46 ára gamla Ingrid 
Petersen, sum 
hevur útbúgving 
sum sjúkrarøktar­
frøðingur og hevur 
master í útbúgving 
og læring.  Ingrid 
skal røkja borgar­
stjórasessin fram 
til kommunuvalið 
næsta ár.

Toskur hevur 
yvirhálað upsa
Fiskiskapurin eftir toski hevur 
verið sera góður í ár, og tað sæst 
aftur í avreiðingarvirðinum

TÍÐINDI

Nógv meira toskur er avreiddur í ár enn í fjør

skapinum fara at 
koma hendanvegin. 
Hinvegin hevur Sea 
Shepherd sent skip til 
Íslands at virka ímóti 
hvalaveiði har. 

Vinnan fylgir við
Ferðavinnan kennir alt 
til avleiðingarnar av 
átøkum hjá umhvørvis­
felagsskapum, sum 
eru í móti grindadrápi, 
og neyðugt er við 
støðugari kunning um 
grindadráp mótvegis 
útlendskum ferða­
vinnufeløgum.

–  Grindamótmæli 
geva okkum eyka 
arbeiði, men vit royna 
at kunna so væl, sum 
vit kunnu, og okkara 
partur skal ikki liggja 
eftir, sigur Guðrið 
Højgaard, stjóri í Visit 
Faroe Islands.

Hon dettur ikki 
av stólinum eftir 
seinastu útsagnirnar 
frá Paul Watson 
um meira miðvís 
kunningarátøk í móti 
føroyskari ferðavinnu. 
Átøkini hava alla 
tíðina verið har, og 
ferðavinnan er hvørki 
kløkk ella ovfarin av, 
at umhvørvisfelags­
skapur í stríðnum í 
móti grinadrápi leggja 
meira og minni trýst á 
Føroyar umvegis eitt 
nú ferðavinnuna og 
alivinnuna.

–  Vit hava sæð, 
hvat Sea Shepherd 
nú sigur, og vit fylgja 
gongdini, men enn 
vita vit ikki, um hetta 
bara er larmur, ella um 
tað verður til verulig 
átøk. Vit fortelja uttan 
íhald góðu søguna um 
Føroyar, og vit vilja 
framhaldandi viðvirka 
til, at ímyndin av Før­
oyum í útlandinum 
snýr seg um so nógv 
annað enn grindadráp, 
sigur Guðrið Højgaard.

Skeiv 
merking á 
hummus
Heilsufrøðiliga Starvs­
stovan boðar frá, at 
hummus og aioli frá 
Rema 1000, sum er selt 
í Føroyum, er skeivt 
merkt. Rema 1000 
hevur tí afturkallað 
hesar vørur. Talan er 
um hummus 200g og 
aioli 200g. Í vørunum 
eru sesam, sinnopur og 
egg, og tað stendur ikki 
á vørulýsingini. Fólk, 
ið eru yvirviðkvom 
fyri hesi evni, kunnu 
fáa allergiska reaktión 
av at eta vøruna.

Alsamt fleiri ítróttarfeløg 
í Australia seta nú forboð 
fyri at geva børnum 
appilsinbátar í sambandi 
við ítróttarkappingar. 
Tað veit miðilin 7News at 
siga.

Í Australia er tað van­
ligt, at børn í eitt nú hálv­
leiki av fótbóltsdysti fáa 
appilsinbátar sum sunn­
an munnbita. Gransking 
hevur víst, at sitrónsýran 
í appilsin kann skaða 

tenninar og geva maga­
trupulleikar, og tað er 
hetta, sum hevur fingið 
ítróttarfeløg at leggja 
appilsinbátarnar til viks.

Granskarar vísa á, 
at appilsin hevur fleiri 
heilsugóðar eginleikar, 
men teir halda, at serliga 
í sambandi við ítrótt, tá 
ið fólk hava minni vætu í 
munninum, kann sýran í 
appilsin skaða tenninar. 

Og hvat skulu børnini 
so hava í hálvleikinum 

ístaðin? Jú, onkur halda, 
at tey kunnu fáa góðgæti.

BANNA APPILSINBÁTUM
Ítróttarfeløg í Australia hava 
sett forboð fyri at geva børnum 
appilsinbátar í sambandi 
við ítróttarkappingar


